ՏԵՂԵԿԱՆՔ-Հ Ի Մ Ն Ա Վ Ո Ր ՈՒ Մ
«Ռազմական դրության իրավական ռեժիմի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի ընդունման
1. Իրավական ակտի ընդունման անհրաժեշտությունը

«Ռազմական դրության իրավական ռեժիմի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի ընդունումը բխում է 2015թ. դեկտեմբերի 6-ին ընդունված Հայաստանի Հանրապետության սահմանադրության փոփոխություններով պայմանավորված գործող օրենքում անհրաժեշտ փոփոխություններ և լրացումներ կատարելու անհրաժեշտությամբ: Օրենքի նախագծի ներկայացումը պայմանավորված է նաև ՀՀ կառավարության 2016թ. մարտի 10-ի թիվ 245-Ա որոշմամբ հաստատված ցանկի 11-րդ կետի կատարումն ապահովելու հանգամանքով:
2. Ընթացիկ իրավիճակը և խնդիրները

Գործող օրենքը, 2005թ. Հայաստանի Հանրապետության սահմանադրության փոփոխություններին համապատասխան, ռազմական դրության հայտարարման, դրա իրավական ռեժիմի ապահովման հետ կապված գործընթացի հիմք էր սահմանում Հայաստանի Հանրապետության Նախագահի հրամանագիրը և գործընթացի առաջնային  ապահովման ուղղությամբ Հայաստանի Հանրապետության Նախագահի իրավասությունները: 2015թ. դեկտեմբերի 6-ին ընդունված Հայաստանի Հանրապետության սահմանադրության փոփոխությունների համաձայն նշված իրավասությունների ողջ շրջանակը վերապահվել է Հայաստանի Հանրապետության կառավարությանը, որի արդյունքում անհրաժեշտություն է առաջացել օրենքում կատարել անհրաժեշտ վերանայումներ: 

3. Տվյալ բնագավառում իրականացվող քաղաքականությունը
Ռազմական դրության իրավական ռեժիմի ապահովման բնագավառում իրականացվող քաղաքականությունն ուղղված է օրենքի դրույթների համապատասխանեցմանը Հայաստանի Հանրապետության սահմանադրության պահանջներին, ինչպես նաև Հայաստանի Հանրապետության պաշտպանունակության ամրապնդմանը:
4.Կարգավորման նպատակը և բնույթը
Օրենքի նախագծով սահմանվում է, որ ռազմական դրություն հայտարարում է Հայաստանի Հանրապետության կառավարությունը, ՀՀ սահմանադրության պահանջներին համապատասխան հստակեցվում են գործընթացի շրջանակներում Հայաստանի Հանրապետության կառավարության, Ազգային ժողովի լիազորությունները:
5. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ պաշտպանության նախարարության կողմից:

6. Ակնկալվող արդյունքը

Օրենքի ընդունումը կապահովի օրենքի դրույթների համապատասխանեցումը ՀՀ Սահմանադրության պահանջներին, կհստակեցնի ռազմական դրության հայտարարելու հետ կապված Հայաստանի Հանրապետության կառավարության լիազորությունները, կնպաստի Հայաստանի Հանրապետության պաշտպանունակության ամրապնդմանը:
7. Այլ տեղեկություններ չկան:
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 

Տ Ե Ղ Ե Կ Ա Ն Ք
«Ռազմական դրության իրավական ռեժիմի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու մասին

Օրենքի նախագծի ընդունման պարագայում վերանայվելու են ռազմական դրության իրավական ռեժիմի ապահովման ուղղությամբ ՀՀ Նախագահի և ՀՀ կառավարության պետական և ծառայողական գաղտնիք պարունակող մի շարք նորմատիվ իրավական ակտեր:
